
 

 

Starfsemi stjórnar 
 

Á síðasta aðalfundi KFÍ voru eftirfarandi kjörnir í stjórn. Ingólfur Þorleifsson formaður. Shiran 

Þórisson, Birna Lárusdóttir, Ingi Björn Guðnason og Anna Einarsdóttir. Til vara voru kjörnir Magnús 

Heimisson, Guðmundur Einarsson og Jóhann Birkir Helgason. Á fyrsta fundi skipti stjórn með sér 

verkum og var Shiran kjörinn gjaldkeri og Ingi Björn ritari. Fljótlega hætti Anna í stjórn að eigin ósk og 

kom Magnús Heimisson inn sem aðalmaður í hennar stað. Varamenn voru boðaðir á fundi stjórnar 

jafnt sem aðalmenn. Aðalstjórn fundaði óreglulega á tímabilinu. Mál voru einnig unnin í gegnum 

samfélagsmiðla og tölvupósta. Þó að það sé kannski ekki það vinnulag sem helst verður á kosið við 

stjórn íþróttafélags gekk það stóráfallalaust.  Stjórn skipulagði fjáraflanir og hélt utan um rekstur 

meistaraflokks karla,  en rekstur yngri flokka félagsins  var í höndum Barna og unglingaráðs KFÍ.  

Helstu fjáraflanir ársins voru  samstarfssamningur við HSV vegna 17. júní hátíðarhalda, vinna við 

útfskriftarveislu MÍ, klósettpappírsala,, vinna við Aldrei fór ég suður, og fleiri smærri fjáraflanir.  

Þessum fjáröflunum væri ekki hægt að halda úti án vinnu sjálfboðaliða og eru þeim færðar bestu 

þakkir fyrir þeirra ómetanlega framlag. 

Félag eins og KFÍ á sér marga og góða styrktaraðila og er ávalt reynt eftir fremsta megni að bæta í 

þann hóp. Án framlags fyrirtækja og bakhjarla félagsins væri reksturinn illmögulegur.  

Á árinu var formlega samþykkt í stjórn að taka þátt í sameiningu nokkurra íþróttafélaga á svæðinu í 

Íþróttafélagið Vestra. Sævar Óskarsson fyrrum formaður KFÍ og Guðni Ólafur Guðnason fyrrum 

gjaldkeri félagsins voru í undirbúningsnefnd hins nýja félags fyrir okkar hönd. Guðni tók svo sæti í 

stjórn hins nýja félags ásamt Guðfinnu Hreiðarsdóttur gjaldkera BUR. Seinna á þessum fundi verður 

borin upp tillaga um að leggja niður Körfuknattleiksfélag Ísafjarðar og ganga formlega til liðs við 

Vestra. Við sem höfum stjórnað KFÍ síðustu ár og tekið þátt í undirbúningi að stofnun hins nýja félags 

teljum það framfaraspor og hvet ég félagsmenn til að styðja sameininguna. 

Nú í vor réði félagið Yngva Pál Gunnlaugsson sem yfirþjálfara Kkd, Vestra. Yngvi hefur náð 

eftirtektarverðum árangri við þjálfun á síðustu 10 árum og unnið fjölmarga titla, bæði í yngriflokkum 

og mfl. kvenna. Hann hefur reynslu af bæði karla og kvennaþjálfun, auk  yngriflokka. Hann hefur 

einnig þjálfað yngri landslið á vegum KKÍ. Miklar vonir eru bundnar við ráðningu Yngva, en hann 

flytur vestur í sumarlok með konu sína og þrjú ung börn. 



 

 

Meistaraflokkur karla 

Litlar breytingar urðu  á leikmannahópi karlaliðs meistaraflokks KFÍ fyrir tímabilið 2015/2016. Birgir 

Örn Birgisson sá um þjálfun liðsins mestan part af tímabilinu en hætti störfum þegar 4 leikir voru 

eftir. Það varð niðurstaða stjórnar að ráða mann í fullt starf yfirþjálfara KKd Vestra eins og komið 

hefur fram. 

Leikmannavelta tímabilsins:  Nökkvi Harðarson kom í ágúst frá Grindavík og Daníel Freyr Friðriksson 

í janúar úr ÍR, báðir á venslasamningum. Helgi Hrafn Ólafsson kom úr Breiðabliki. Hákon Ari 

Halldórsson og Björn Ágúst Jónsson úr Haukum, en Björn fór aftur í Hauka um áramót. Daniel Þór 

Midgley úr Bolungavík. Stigur Berg Sophusson úr Bolungavík. Rúnar Ingi Guðmundsson upp úr 

yngriflokkum KFÍ. Kjartan Helgi Steinþórsson kom aftur til liðs við KFÍ á þessu tímabili, en hann lék 

með liðinu hálft tímabilið 2014-15. Einnig kom Birgir Björn Pétursson til liðs við okkur um síðustu 

áramót. Hann lék sem atvinnumaður í Þýskalandi fyrri hluta tímabilsins. 

Meistaraflokkur karla 

# Nafn Staða Hæð Þyngd Fæddur 

13 Birgir Björn Pétursson Miðherji 205 cm 100 kg 24. janúar 1986 

12 Birgir Örn Birgisson Miðherji 198 cm 95 kg 6. október 1969 

23 Björn Ágúst Jónsson Bakvörður 180 cm 80 kg 23. júní 1996 

3 Daníel Freyr Friðriksson Bakvörður 180 cm 80 kg 25. október 1995 

9 Daníel Þór Midgley Bakvörður 185 cm 70 kg 8. júlí 1988 

11 Florijan Jovanov Framherji 197 cm 90 kg 13. mars 1991 

6 Gunnlaugur Gunnlaugsson Framherji 190 cm 80 kg 01. janúar 1989 

5 Hákon Ari Halldórsson Bakvörður 185 cm 78 kg 12. ágúst 1996 

25 Helgi Hrafn Ólafsson Framherji 195 cm 98 kg 24. janúar 1988 

99 Helgi Snær Bergsteinsson Bakvörður 185 cm 80 kg 21. febrúar 1996 

14 Jóhann Jakob Friðriksson Miðherji 202 cm 100 kg 1. september 1994 

5 Kjartan Helgi Steinþórsson Bakvörður 193 cm 80 kg 14. nóvember 1994 

7 Nebojsa Knezevic Framherji 196 cm 90 kg 21. febrúar 1987 



13 Nökkvi Harðarson Framherji 193 cm 90 kg 18. apríl 1996 

4 Pance Ilievski Bakvörður 186 cm 84 kg 9. ágúst 1981 

16 Rúnar Ingi Guðmundsson Bakvörður 175 cm 70 kg 30. ágúst 1999 

25 Stígur Berg Sophusson Framherji 180 cm 90 kg 14. september 1989 

33 Sturla Stígsson Framherji 185 cm 89 kg 21. september 1979 

 

Um veturinn hjá meistaraflokk karla 

Liðið spilaði 18 leiki í deildarkeppni og sigraði liðið 4 leiki og tapaði 14.  Niðurstaðan var sú að liðið 

endaði í áttunda sæti og bjargaði sér frá falli í 2. deild með góðum sigri í síðustu umferð á Ármanni í 

hreinum úrslitaleik um áframhaldandi veru í 1. Deild.  

Liðið spilaði í Poweradebikarnum einn leik sem liðið tapaði fyrir Val á heimavelli á Torfnesi. 

Liðið spilaði í Fyrirtækjabikar á undirbúningstímabilinu á móti sterkum liðum m.a. úr úrvalsdeild eins 

og Íslandsmeisturum KR , ÍR og Grindavík,  þar sem það tapaði öllum sínum leikum.  

Það verður að viðurkennast að árangur vetrarins var vonbrigði. Hann verður ekki skrifaður á einhvern 

einn og ljóst að allir sem koma að mfl. karla verða að gera betur.  Leikmenn  verða að hugsa sinn 

gang og gera betur. Ég hef verið ófeiminn við að segja að leikmenn okkar hafa mun meira að sýna en 

þeir gerðu í vetur og er það von mín að leikmenn taki sumarið alvarlega og mæti tilbúnir í næstu 

verkefni undir nýjum merkjum. Það á einnig við um okkur stjórnarmenn sem stýrum skútunni. Einnig 

þarf markvist að vinna í að fjölga áhorfendum á Torfnesi og mynda þannig meiri stemningu í kringum 

liðið. Það eru að mörgu leyti spennandi tímar framundan í körfunni hér fyrir vestan. Mikil aukning hjá 

yngriflokkum og aukin áhugi á körfubolta. 

 

Að lokum 

Að lokum vil ég þakka öllum þeim sem komið hafa að starfinu á síðasta starfsári fyrir þeirra framlag. 

Þetta félag væri ekki rúmlega 50 ára ef ekki væri allt það góða fólk sem var/er tilbúið að leggja á sig 

vinnu í sjálfboðastarfi til að þetta gangi. En eins og ég sagði áðan eru spennandi tímar framundan 

undir nýjum merkjum og því þurfum við enn fleiri hendur á dekk til að saga Kkd. Vestra geti orðið 

önnur  50 ár hið minnsta. 

 

Ingólfur Þorleifsson 

Formaður KFÍ. 


